
ENCH 14 p. 1107-1227  20-09-2002  18:21  Pagina 1151

Facundus Hermianensis 1151 

rationem inquirit his se adloquitur verbis angelici nominis: « Vultus 
veros video et quae promittit impleri non dubito. Tamen quomodo 
fiet istud quae virum non cognosco.1 Mater vocabor et virgo sum. 
Ero feta quae necdum sum maritata. >> Et angelus ad Mariam. << N oli 
virgo, noli futura Dei mater et virgo mortalium considerare natu
ras. Ingens hoc arcanum est et caeleste consilium. Qui de te nasci
turus est ipse te feci t. N oli, inquam, divinis rebus aliquid aequare 
terrenum, non te matrem viri facit accessus, sed Spiritus Sanctus 
superveniet in te et virtus Altissimi obumbrabit tibi; ideoque et quod 
nascetur ex te sanctum vocabitur Filius Dei >>. 2 

f1~~1419 Sermo 6. [ ... ] Solius enim Domini et beati Ioannis dies nati- 1626 
vitatis in universo mundo caelebratur. Illum enim sterilis peperit, 

istum virgo concepit. In Elisabet sterilitas vincitur, in beata Maria 
conceptionis consuetudo mutatur. Elisabet virum cognoscendo 
filium genuit, Maria angelo credidit et concepit. Hominem concepit 
Elisabet, hominem Maria, sed Elisabet solum hominem; Maria 
Deum et hominem. Mira res est. Quomodo potuerit concipere creata 
creatorem? Quid ergo intellegendum est, carissimi, nisi quia ipse 
sibi fecit carnem de sola matre qui fecit primum hominem sine pa-
tre et matre? Primus ille noster casus fuit quando femina per quam 
mortui sumus in corde concepit venena serpentis. Persuasit enim 
serpens peccatum et admissus est mala suadens. Si primus casus 
noster fuit cum femina concepit corde venena serpentis, non miran-
dum est quia salus nostra facta est cum femina concepit in utero 
carnem Omnipotentis, et quia uterque sexus ceciderat, uterque erat 
postea commendandus. Per mulierem missi sumus in interitu, per 
feminam accepimus indulgentiam peccatorum. 

F.AOUNDUS Hermianensis (saec. vr) 

PRO DEFENSIONE TRIUJ\1 0APITULORUM (546/548) 

Lib. I, cap. I. [ ... ] Illud etiam quod beatam Mariam *vere et 
proprie matrem Dei esse dixisti, in eadem synodi allocuiione 3 in
venimus esse firmatum, ubi dictum est: << Verum non latuit indormi
tabilem oculum naturae communis inimicus, sed tanquam lumina
ria confestim Patres nostros, his quos tenebrarum pervaserat error, 
ostendit; qui cunctis reserarent intelligentiam fidei, et incarnationis 

1 Le. I, 34. 
• Le. I, 35. 
3 Loquitur ad Iustinianum Imperatorem de Synodo Chaleedonensi. 

diligenter beneficia praediearent: quomodo dispensationis sa,cra
mentum sit ab initio ex vulva dispositum; quomodo et Dei genitrix 
sit v"irgo vocitata propter eum qui virginitatem eius dignatus est 
etiam sacrare post partum, vulvamque, ut decebat Deum, integri
tate signare; quomodo secundum veritatem mater Dei dieta sit pro
pter carnem, quam ex se omnium Domino ministravit ;>. Ecce et hoc 
ostemmm est, quoniam eadem sancta synodus docuit quod illa virgo 
Dei genitrix secundum veritatem vocata sit, propter carnem quam 
ex se omnium Domino ministravit. Nec interest utrum secundum 
veritatem, id est, vere Dei mater vocetur; an vere et proprie, sicut 
ipse confessus es. Nam quod Ioannes apostolus dicit verum Dei Fi
lium, ipsum Paulus proprium dicit. Sic enim scribit: Scùnus qtwn
iam Dei Filius 1Jenit, et dedit nobis intellectutn, ut sciam/us quod est 
1JeTum et simus in vero Filio eius Iest~ Christo.1 Hic autem scribens 
Romanis ait: S·i Deus pro nobis, quis contra nos? Qtti etiam Fìlio suo 
proprio non pepereit, sed pro nobis ornnibus tradidit illum.2 Non igi
tur est aliud quod Dominum nostrnm Iesnm Christum Ioannes ve
rum Dei Filium vocat, quam quod eum proprium Dei Filium Paulus 
appellat. Et ideo non aliud putandum est etiam quod sancta Chalce
donensis synodus beatam lVIariam vere matrem Dei esse confessa est, 
quam quod eam ipse confessus es vere et proprie matrem Dei. 

Cap. Il. [ ... ] Quid enim nos contra calumniantes Eutychianos 
ma,rùfestius probat a fallacia Nestorianorum penitus alienos, quam 
si duo haec asseramus, id est, unum de Trinitate pro nobis crucifi
xum, et beatam J\fariam reete v o cari et vere et proprie matrem Dei'! 

Cap. IV. Veri autem et proprii filii quis nisi absurdissimus ne
get vere et proprie esse matrem ~ Quod aeque monstravimus magnae 
synodi Chalcedonensis sententiae convenire, et nos secundo parti
tionis loco promisimus assertnros. Insinuandmn vero est quod hanc 
quoque confessionem qua beatam Mariam vere et prop1·ie dicimus 
matrem Dei, quidam etiam cornmunicantes * Ecclesiae putent non 
debere suscipi, cum Nestorium fateantnr, propter quod eam matrem 
Dei nega ba t, debuisse damnari. Quibus, antequam N estorianis re
sponde~~mus, respondendum pnto, sicut et in superiore quaestìone 
iam factum {lSt, quod omnino stultum ac turpe sit, et condemnatio
nem pro bare N estorìì, et beatam JY!ariam negare quod vere et }H'O

prie sit mater Dei. Nam si qua hinc esse potuit quaestio, cum ìpso 
N estorio simul exclusa est, qui eam matrem Dei esse negabat. Hoc 
enim et ad credendum difficile, et dignum controversia videbatur, 

t I Io. V, 20. 
2 Rom. VIII, 31, 32. 

utrum Deum illa virgo genuerit: caeterum quod vere et proprie ge
nuerit, quidquid est ille quem genuit, nulli dignum disceptationis 
apparet. Qui ergo concedunt quia Deum Virgo genuit, quod inca
pabile est, et unius singulariter matris, cur eam negant vere et pro
prie genuisse, quod commune omnibus matribus, et nullius dignum 
est quaestionis? Et audent insuper hoc, quod dicimus beatam Ma
riam vere et proprie matrem Dei, Eutychiano dogmati deputare, 
non intelligentes neque quae loquuntur, sicut dicit Apostolus,I ne
que de quibus affirmant, cum sancta Ohalcedonensis synodus, a qua 
ipse damnatus est Eutyches, sicut memoravimus, dicat: << Quomodo 
Dei genitrix sit virgo vocitata propter eum qui virginitatem eius 
dignatus est etiam sacrare post partum, vulvamque, ut decebat 
Deum, integritate signare, quomodo secundum veritatem mater dieta 
sit propter carnem, quam ex se omnium Domino ministravit )). Oum 
igitur, ut isti Patres docuerunt, propterea secundum veritatem ma
ter dieta sit, quia carnem ex se omnium Domino ministravit, quod 
Eutyches negat, quomodo putatur Eutychiano dogmati deputan
dum, cui magis invenitur esse contrarium? Non enim potest beatam 
Virginem vere et proprie dicere matrem Dei, sed nuncupative potius 
ac perfunctorie, quam non credit carnem ex se omnium Domino 
ministrasse. Non ergo Nestorianam tantum, verum etiam Euty
chianam haeresim destruit ista confessio, qua dicitur beata Maria 
vere et proprie mater Dei. Quod si nos rectae fidei esse non credunt, et 
aliquid suspicantur in his verbis occulere, inquirant a nobis id ipsum 
quemadmodum volunt, et interrogationibus suis quid sentiamus 
eliciant. Si autem de rectitudine quidem fidei nostrae non dubitant, 
sed putantes ipsam fidem rectam non rectis verbis pronuntiari, di
cunt quod sensu quidem sumus perfecti, non autem sumus perfecti 
sententia, cum Apostolus in utroque nos hortetur perfectos dicens: 
Sitis autem perfecti in eodem sensu et in eadem sententia: 2 ipsi do-

*542 ceant quatenus illa Virgo, quod non abnuunt, mater Dei * dicatur, 
utrum vere et proprie, an nuncupative et perfunctorie. Quod si di
cunt non esse consequens ut, si vere et proprie non sit, nuncupative 
et perfunctorie sit mater Dei, ipsi dicant modum quo contra nos 
praedicanda sit mater Dei. Omnis enim qui alterius praedicationi 
repugnat, dicere debet aliquid quod aut contrarium ei sit aut di
versum. Sicut Arianis dicentibus quod minor Patre sit Filius, con
tra nos dicimus quod aequalis ei sit; sicut Manichaeis dicentibus 
quod phantastica, id est falsa caro fuerit eiusdem Filii Dei, contra 

l I Tim. I, 7. 
2 I Cor. I, 10. 

nos dicimus quod in vera carne homo fuerit factus: atque ita et illi 
vicissim, impugnantes quod verum est atque catholicum, affirmant 
aliquid suum. N ec quisquam aliter doctrinae resisti t alterius, nisi 
contra aliquid dicat: cum vero aliquid contradixerit, tum demum si 
acceptabilis sit illa contradictio, disq1ùritm. Horum vero qui nos 
prohibent dicere vere et proprie matrem Dei :M:ariam, nec dicunt 
secundum quem modum dicenda sit mate.r Dei, non est quaerendum 
si aeceptabilìs si t contradictio. N am qui contra nihil dicunt, quo
modo vel dicere videantur? Et ideo non tam laboriosum studio no-
stro est eorum absmditati resistere, quam existimationi periculosum, 
ne videamur superflue non contradicentibus respondere. Quamvis 
antem negantes hoc nostrum quod dicimus, vere et proprie esse ma
trem Dei Mariam, nihil haetenus affirmaverint suum, interrogandi 
slmt tamen ntrum, quod necessario sequitur, vel negare audeant 
qnod nos prohibent confiteri, ut addita negatione dicant eam non 
vere et proprie matrem Dei. Et iam non dicam aures catholicorum, 
sed frons illorum ferat, si potest, hanc profanam et detestabilem 
vocem. Si autem non audent dicere, non vere et proprie mater est 
Dei, cnr nos prohibent confiteri quod negare non andent? Cognoscant 
igitur cum sancta synodo, cnius se profitentm decreta suscipere, 
quod propterea beata illa Virgo secundmn veritatem mater dieta sit 
Dei, quoniam carnem ex se omnium Domino ministravit, et non se 
dicant Entychianis repugnare, negantes vere et proprie matrem 
Dei :ì\'Iariam, cum potins eis nescii favere monstrentm, resistendo 
sententiae synodi Chalcedonensis, in qua damnati sunt, et negando 
quod eorum est vanitati contrarium. Illud etiam caveau t N esto
rianorum experti perfidiam, quibus pro hac quoque confessione iam 
respondere debemus, ne quasi pro naturarum dìscretione dicentes quod 
non homo Christus Iesus, sed Deus Verbum proprius et verus sit 
],ilius Dei; aut quod non Deus Verbum, sed homo Christus Iesus 
proprius et verus sit filius horninis; 1-ideantur et ipsì non eumdem 
credere Deum Verbum quem hominem., sed alteram personam Dei, 
alteram hominis arbitrari. *Porro si idem est Deus qui homo, et idem *543 

homo qui Deus; tam recte dicitur Deus Verbum proprius et verus 
filius homìnis, qnam recte dicitur idem ipse mediator Dei et horni
num homo Christus Iesus, proprius et verus Filius Dei: nec ulla con
fusio natmarum ex hoc inducitur, sed personae unitas intimatnr. 
Neque enim confusionem naturarum Ioannes inducebat apostolus 
dicens: Seirnus quoniarn Filius De'i venit, et dedit intellecturn, ut seia-
mttts quod est verttts, et surnus in vero Filio eius Ghristo; 1 vel Paulus 

1 I Io. V, 20. 

curo diceret: Si Deus pm nobis, qttis contra nos? Q'ui etiam Filio pro
prio non pepercit, sed pro nobis mnnibus tradidit illum.1 Si autem Ioan
nes Christum, id est unctum, verum Dei Filium dicit, quero et venisse 
testatur; venire autem et ungi, quantum ad naturarum discretio
nem spectat, humanitati potius quam deitati conveniunt; et si Pau
lus quero proprium Dei vocat Filium, ipsi Patrem non pepercisse 
docet, sed euro pro nobis omnibus tradidisse, et omnia ei donasse; 
quae similiter, cum de naturis agitur distinguendis, deitati non pos
sunt attribui; et neuter horum talia praedicans creditur confudisse 
naturas, sed unitatem magis expressisse personae: respondeant Ne
storiani, quomodo non eadem personalis unitatis ratio, sine ulla 
naturarum confusione, de nobis flagitat, ut vere et proprie dica
mus fllium hominis Deum Verbmn, et beatam Virginem vere et proprie 
matrem Dei. Nam et ille centurio, qui corpus Domini gloriae cru
cifixi servabat, cum exspirante mundi Creatore, nnmdi -videret ele
menta turbari, Filium Dei eum verum esse cognovit; ai t enim: V ere 
Pilùts Dei erat iste.2 Cuius verbi iidem beatus facit Hilarius, ita di
cens: 3 <<Qui cruci affixerant, vere Dei Filium confitentur; praedi
cationi consentit effectus. Dominus dixerat: Glarifioa Filìum tumn.4 

N o n solum nomine contestatus est Filium, sed et proprietate qua 
dicitur tuum. J<Iulti enim nos filii Dei, sed non talis hic Filius est. 
Ric enim et proprius et verus est l<,ilius, origine non adoptione, ve
ritate non nuncupatione, nativitate non creatione. Ergo post clari
ficationem eius veritatem confessio secuta est. Nam verum Dei Fi
limn centmio confitetur, ne quis credentium ambigeret quod unus 
persequentium non negasset ;). Si igitur, Hilario quoque, doctissimo 
antistite et fortissimo confessore, secundum doctrinam apostoli
cam testante, proprius et verus est Filius Dei qui crucifixus est, non 
est dubium quin etiam Deus vere et proprie Pater sit crucifixi Fìlii. 
Quae curo ita sint, quemadmodum nihil ex hoc metuendum est, 
ne eum dicitm Deus vere et proprie Pater Filii cl'Uciiixi, sequi vi
deatur quod iUa humanitas a Verbo Dei suscepta et crucifixa in 

*544 deitatem conversa sit, et natura humana, quae composita est, * sim
plici naturae Patris consubstantialis e:ffecta, ita non sequitur, cum 
dicimus vere et proprie matrem Dei :M:a,riam, ut deitas Verbi con
versa videatur in carnem, et natura divina, quae simplex est, eom
positae naturae matris consubstantialis effecta. Alioquin si blasphe
mum et a,bsurdum est quod beata Maria vere et proprie dicitur ma-

1 Rom. VIII, 31, 32. 
a J\Iatth. XXVII, 54. 
3 Lib. III, De Trinitate. 
• Io. XVII, l. 

ter Dei, sine ulla disceptatione blasphemum et absurdum est, quod 
Deus Verbum vere et proprie dicitur filius hominis. Si autem et hoc 
blasphemum et absurdum videtur, ut. Deus Verbum vere et pro
prie dicatur filius homiuis, consequenter blas1Jhemum videhitur et 
absurdum ut idem ipse mediator Dei et hominum homo Christus 
Iesus vere et proprie dicatur Filius Dei. Porro Scrlptura divina, quae 
nihil blasphemum loquitur vel absurdum, pro unitate personae ve
rum et proprium Dei Filium dicit mediatorem Dei et hominum, ho
minem Iesum Christum: qui dedit semetipsum redemptionem pro 
omnibus, in quo ve1'o Dei Filio sumus, et cui proprio Filio Pater 
non pepercit, sed pro nobis omnibus tradidit illum. Recte igitur 
etiam beat,a Maria, pro eadem unitate personae, vere et proprie 
nmter dicitur ipsius unigeniti Dei Verbi [ ... ]. 

* [ ... ] Cum itaque nefandus error, qui evacuans totnm salutis *546 

nostrae mysterium cautus sibi videtur ac diligens, in Ecclesia Lati
norum prius apparens, non sicut apud Graecos contentiouibus au
geretur, sed satagendo magna et sollicita Patrum pietate, mox ut 
deprehensus est, etiam a suo condemnaretur auctore: non aliter 
visus est eisdem sanctis Patribus abolendus, nisi ut de Virgine Ma-
ria proprie Deum esse natnm scripto confiteretur ipsius auctor er
roris. Ait enim, sicut memoravimus: << Nascitur ergo proprie de 
Spiritu sancto et )faria semper Virgine Deus >>. Atque ita Deus ab 
eo dicìtur proprie natus ex Virgine, ut etiam homo Iesus Christus 
vieissim Dei Filius nuneupari et vere esse dicatur. Unde et illud ad
iecit: << Ac sic in alterutrum unum fit et Verbum et caro>>. Nec per hoc 
disCTetioni utriusque naturae praeiudicium intulit, qui confessus 
est quod manente in sua perfectione naturaliter utraque substan-
tia, sine sui praeiudicio et humanitati divina communicent, et divi
nitati humana participent: non alterum dicens Deum, alterum ho
minem, sed enmdem ipsum Deum, quem et homìnem, et vieissim 
hominem, quem Deum Iesum Chrìstum Dei Filium nuncupari et 
vere esse confessus est. Si autem Deus vere est homo, nec aliunde 
vere homo nisi nascendo de Virgine, cnr non dicatur Deus vere na-
tus ex Virgine~ Et si Deus proprie factus est homo, nec aliunde pro-
prie factus est homo, nisi nascendo de Virgine, cnr non dicatur 
etiam proprie natus ex Vù·gine~ Absurdum nimis est ut Deus, qui 
nascendo de vii·gine vere et proprie factus est homo, non vere et 
proprie de illa natus esse dica,tur: ut vera sit res quam effecit illa 
nat,ivitas, et ipsa rei eins effectrix non sit vera nativitas. Verum nec 
illud minus absurdum est, ut qui non offenditnr propheta dicente: 
J.ri ater Sion dicìt, homo, et hmno factus est in ea, et ipse fnndavit earn 

Altissirrms,1 et mansuete et fideliter accipit, quod ipse Altissimus, 
qui Sion fundavit, homo factus est in ea; et qui non offenditur evan
gelista dicente: VeTbum caTo factum est, 2 si audiat ea quae sunt ho
minis Altissimo tribui qui factus est homo, et ea quae sunt carnis 
Verbo trihui quod factum e:st caro, scandalum patiatur, tanquam 
non horum causam ante crediderit, quando Altissimum factum ho-

*547 minem et Verbum * carnem credidit factum. Plus est autem dicere 
Altissimum hominem factum, quam tribuere quae sunt hominis 
Altissimo; et plus est dicere, Verbum caro factum est, quam tri
buere quae carnis sunt Deo Verbo. Cum itaque Spiritu:s Dei, ad 
commendandam nohis in hoc mysterio adunationem divinae huma
naeque naturae, hoc quod est amplius dicere congrnentius et utilius 
iudicavit, quia Altissimus homo factus est, et, Verhum caro factum 
est,: cnr quisquam metuat hac auctoritate fundatus, sine praeiudi
cio utriusque naturae, ca quae sunt humanitatis Altissimo, et qm1e 
sunt earnis Verbo tribuere, propter saeramentum ac dispensatio
nem incarnaMonis suae? De quo Deo Verbo loquens idem Ioam1es 
in Epistola sua, ei quae carnis sunt deputare non dubìtat, utpote 
quem carne factum in suo Evangelio praedicavit. N am sicut i bi ser
monem in de exorsus est dieens: l n principio erat Y erbum, et V erbwn 
et·at ap~td Detlm, et Deus eTat V eTbum. 3 Et infra: V erb1t/tn caro factum 
est, et habitavit in nobis: ita et in Epistola sua inde similiter eoepit: 
Quod m~at ab initio, quod audivinws, quod 1;idimus oculis nostris, quocl 
inspeaYirnus, et manus nostrae cm1-t1~ectaverunt de Ve1"bo vitae, et vita 
palam facta est, et vidimus et testam,ur, et nuntiamus vobis vitam ae
ternarn, q~tae erat apu,d Patrem, et palam faeta est nobis.4c Annunth:ms 
itaque nobis de Verbo vitae, quod erat ab initio, nec in his quae me
moravimus suseeptae ab eo carnis nomen interserens, de ìpso Verbo 
dici t, quod oeulis suis illum ìnspexerit, et manìbus contrectaverit, non 
dubitans quae sunt carnis incarnato Verbo tribuere. Quid ergo Nesto
riani, quasi eautiores et diligentiores ipso Ioanne apostolo, imo ipso 
Deo Verbo, qui sic de se in Ioanne loquebatur apostolo, refugiunt 
quae sunt hnmanitatis Deo tribuere, et beatam Mariam dicere vere et 
proprie matrem Dei; quam non refugiunt dicere vere et proprie homi
nis matrem, nisi quia non eumdem credentes esse Deum, quem ho
minem, duos nobis filios, licet non verbis, rebus tamen volunt in
ducere~ Nos autem scientes Apostolum dìxisse: Optabarn enim ego 

1 Ps. LXXXVI, 5. 
• Io. I, 14. 
3 Io. l, l. 
4 I Io. I, l, 2. 

ipse anathema esse a ChTisto pTo fratribus meis, qui sunt cognati mei 
secunllum carnem, q,ui sunt I sraelitae, qum·ttm adoptio est fili&rum, 
et gloria, et testamenta, et legù~latio, et altum, et prornissa: quorum pa
tres, et ex quciliu,s Christus secundum, carnern, qtti est sttper omnia Deus 
benedietus in saeeula,I non alterum Christum putamus, et alterum 
super omnia Deum; sed eumdem Christum credentes super omnia 
Deum, eius matrem beatam Mariam Virginem vere et proprie dici
mus matrem Dei. 

Cap. V. [ ... ] Deinde cum haeretici Synusiastae putarent Chri
stum unius essentiae natum, nec ex utero Virginis habuisse carnem, 
sed potius in eius utero Deum Verbum partem suae substantiae, id 
est deitatis, in carnem sibi vertisse; et in illa quidem, sed non ex 
illa incarnatum esse credentes, non solum in divinitate, verum 
etiam in carne, consubstantialem dicerent Patri; sed contra catholici 
quique doctores assererent, quod Christus ex substa,ntia Virginis 
natus esset. Apollinaristae rursus, hanc doctrinam veritatis infa
mantes, iactabant quod Ecclesia sic doceret Christum natum ex 
Virgine, quasi etiam secundum deitatem ex il~a sumpsisset initium, 
praedicaret Deum Verbum non ante saecula ex Patre sine initio, 
sed ex eius utero natum esse, id est velut qui ante non esset, exsti
tisse diceret. 

COSlVIAS Indicopleustes ( saec. vr} 

CHRISTIANA TOPOGRAPHIA (ca 535/550) 

Li b. II. [ ... ] Deinde dici t, in imagine quidem, lapidem ex ci
suw ex monte sine manibus; 2 in visione autem, Filium hominìs ve
nientem in nubibus coeli, Dominum Christum; utrinque vero signi
ficat ipsum ex Abraham et ex Virgine sine semine viri venientem; 
nam hic Sine manibus ait, ac si diceret, sine semine viri, et, in nu-

1 Rom. IX, 3-5. 
2 Dan. II, 34. 

